
Xülasə: Müasir təlim texnologiyalarından istifadə təlim-tədris prosesinin keyfiyyətini 

yüksəldir, müəllim peşəkarlığını artırır, müəllimlik peşəsinə akmeo 

tədqiqatların tətbiqini  asanlaşdırır. Bu da təlimin yüksək səmərəliliyinə təsir 

göstərir. Şagirdlərin daha da motivləşməsinə, fəallığın artmasına güclü təsir 

göstərir. 

Akmeo alqoritmik metod vasitəsilə  tədris olunan mövzu ilə addım addım 

asandan çətinə doğru mərhələlərlə tanış olurlar. Bu da öz növbəsində şagirdlərin 

kimya elminə marağını artırır, mənimsəməni daha yaxşı şəkildə inkişaf etdirir. 

 

Açar sözlər: akmeologiya, metod, akmeo-alqoritmik metod, yeni texnologiyalar, 

bacarıqların mənimsənilməsi. 

 

 

Yeni texnologiyalardan istifadə edilməsi ilə kimyanın tədrisi günün aktual 

məsələlərindən biridir. Yeni texnologiyalar vasitəsi ilə öyrətmə prosesinin inkişaf 

etdirilməsi və təlim məqsədlərinə nail olunması günü gündən inkişaf edir. Təlimin 

səmərə və keyfiyyət metodlarının düzgün seçilib tətbiq edilməsi ilə qarşımıza 

qoyulan məqsədə asan yol ilə çata bilirik. ”Metod” yunan sözü olub ”nəyəsə nail 

olmaq yolu” deməkdir(pedoqoji mənada metodla yanaşı ərəb termini olan 

“üsul”dan da istifadə olunur). Təlim metodu bütün təlim prosesinin ünsürlərindən 

biri olaraq digər ünsürlərlə vəhdətdə inkişaf edir. Təlim metodları təlimin 

məzmununu, məqsədini izah etməklə qarşıya qoyulan problemin asan həll 

edilməsi üçün işlədilir. Təlim metodları çoxdur. Müasir metod sayılan akmeo- 

alqoritmik metod pedoqoji prosesdə keyfiyyətli, tez anlaşılan, şagirdlər tərəfindən 

mənimsənilə bilən şəraitin yaradılmasını tələb edərək inkişaf yolunu davam 

etdirir. Bilik mənbələrinə aid olan metodlar söz, əyani və praktik metodlardır. 

Didaktik vəzifəsinə görə akmeo- alqoritmik metod yeni biliyin verilməsi, bilik və 

bacarıqların möhkəmləndirilməsi, asan təşkil və nəzarət edilməsi dərketmə 

fəaliyyətinin problemli şərh, qismən axtarış və eviristik tədqiqatçılıq metodlarını 

daha da inkişaf etdirilməsinə yardimçı olur [1-4]. 

Akmeo-alqoritmik metod müəllim peşəkarlığını artırmaqla tədrisdə əsas 

sayılan məqsəd, məzmun və nəticənin əldə edilməsini yeni texnologiyalarla 

asanlaşdırır. Təlim nəzəriyyəçiləri sayılan A.N.Semtov, P.Y.Qalpern, 

M.F.Talızinanın göstərdiklərinə görə insan fəaliyyətinin daxili və xarici 

tərəflərinin inkişaf etdirilməsi ilə əqli və bilik, bacarıq və vərdişlərin 

qazanılmasında insan fəaliyyətinin mərhələli olmasını israrla qeyd edirlər. Onların 

fikrinə görə istənilən hərəkət mürəkkəb sistemdir, bir neçə mərhələni özündə 

ehtiva edir. Istiqamətləndirmə- idarəetmə, nəzarət- istiqamətləndirmə, icraetmə 

hissələri ilə yanaşı: yerinə yetirmə, ümumiləşdirmə, genişlənmə, sərbəst və s. 

Özündə xarakterizə edir. Akmeo- alqoritmik metodun məzmunu hər hansı bir 

kimyəvi anlayışa peşəkarlıqla yanaşmanı və prosesin ardıcıl olmasını hər bir atılan 

addımların, anlayışların formalaşmasında alqoritmlərdən istifadə miqyasını 

genişləndirir. Kimyəvi prosesə peşəkar yanaşan tədqiqatçı hər hansı bir anlayışa 

akmeo- alqoritmik formada yanaşmağı tələb edir. 

Yeni biliklərin əldə edilməsi istiqamətində aparılan akmeo- alqoritmik təlim 

praktiki bacarıqların mənimsənilməsi üçün əqli hərəkət və anlayışların 

formalaşması nəzəriyyəsini aşağıdakı şəkildə inkişaf etdirir: motivasiya, hərəkətlə 

əvvəlcədən tanışlıq, tədris tapşırıqlarına uyğun maddiləşmiş hərəkətlərin yerinə 

yetirilməsi, şagirdlərin nitqi, şagirdlərin mənimsəmək istədikləri hərəkət və 

əməliyyatları ucadan söyləməkləri, şagirdlərin səssiz nitqi (şagirdlərin 

mənimsəmək istədikləri hərəkət və fəaliyyətləri sakit söyləməkləri, öyrənilən 

akmeo-alqoritmik hərəkətlərin avtomatik yerinə yetirilməsi). Biliklərin akmeo-

alqoritmik proseslə qazanılması, vərdiş və bacarıqların formalaşması, 

qabiliyyətlərin inkişafı ardıcıllığının alqoritmik formada saxlanılması, tədris 

materiallarının dərk olunması, mənimsənilməsi, daxili əlaqə ve ziddiyyətlərin başa 

düşülməsi qazanılan vərdişlərin pedaqoji prosesə praktiki tətbiqini asanlaşdırır. 

Yüksək nəticələrin əldə edilməsində eşitmə, görmə, dinamik hərəkət və digər 

məsələlər akmeo-alqoritmik üsulları formalaşdırırlar, tədris prosesinin dərk 

olunmasında onun məntiqi dərk olunmasini asanlaşdırır, öyrənilən materialın 

proses ardıcıllığını özündə ehtiva edir [5]. 

Doymuş karbohidrogenlərin alqoritmik metod ilə tədrisini aşağıdakı şəkildə 

təşkil etmək olar: 

Bildiyimiz kimi doymuş karbohidrogenlər digər adla desək parafinlər 

karbohidrogenlər bölməsinin ilk qrupudur. Ən sadə nümunə kimi hamıya məlum 

olan məişətdə istifadə olunan qazı ( metan qazını) misal göstərmək olar.  Alkanlar 

(parafinlər) Beynəlxalq nomenklaturaya görə alifatik doymuş karbohidrogenlərin 

tarixən saxlanılmış adıdır (latınca “parum affinis” - az aktiv deməkdir). Başqa 

karbohidrogenlərə nisbətən onlar az aktivdir. Alkanlar neftin və təbii qazın 

tərkibinə daxildir. Bu birləşmələrin molekullarında karbon və hidrogen 

atomlarının bütün valent imkanları tam dolmuşdur. Elə buna görə də bu 

karbohidrogenlər birləşmə reaksiyalarına daxil olmur. Odur ki, 

karbohidrogenlərin bu sinfinə belə tərif vermək olar: CnH2n+2 ümumi formuluna 

malik olan, hidrogen və başqa atom (atomlar qrupu) birləşdirməyən 

karbohidrogenlərə doymuş karbohidrogenlər və ya alkanlar (parafinlər) deyilir. 

Alkanlardan bir hidrogen çıxarılması ilə əldə edilən qrupa alkil qrupu 

(radikal qrup) deyilir ve 'R' ilə göstərilir. Məsələn, metandan bir hidrogen 

çıxarılırsa metil (-CH3), etandan bir hidrogen çıxarılırsa etil (-C2H5) əldə edilir. 

Alkanların hamısında bütün karbon atomları sp3 hibridləşmə halındadır. 

Karbon atomlarının xarici elektron təbəqəsində 4 elektron vardır (...2s22p2). 2p 

yarımsəviyyəsində boş orbital olduğundan karbon atomu həyəcanlandıqda 

2s2 elektronlardan biri həmin orbitala keçə bilər: 

 

 
 

Nəticədə həyəcanlanmış halda karbon atomunun xarici energetik 

səviyyəsində 4 tək elektron olur. Deməli, karbon atomu həyəcanlanmış halda dörd 

valentlik göstərir. 

Alkanlarda izomerlik. Üzvi maddələrin demək olar ki, hər qrupuna xas ola 

izomerlik burada da özünü göstərir. Üç və daha artıq karbon atomu olan 

alkanlarda izomerilik xüsusiyyəti vardır. Ən sadə izomer, şaxələnməmiş 

olan normal (n-) izomerdir. Bu izomer şaxələnərək çox saylı izomerlər yarada 

bilər. Karbonun sayı artdıqca şaxələnmə növü və sayı artdığından izomer sayı da 

artar. Propanın bir, butanın iki, pentanın üç izomeri vardır. Sonrakı alkanların 

izomeri daha çoxdur. yeni maddələr artdıqca, quruluşları mürəkkəbləşdikcə, onları 

adlandırmaq çətinləşir. 

Alkanların adlandırılması. Alkanların adlandırılması tarixən bir neçə 

mərhələdən keçmişdir. Beləki, ilk öncə tarixi-trivial adlandırma istifadə olunub. 

 Alkanların ilk dörd nümayəndəsinin adı tarixən verilmişdir. Beşincidən 

başlayaraq yunan saylarının adının sonuna «n» hərfi əlavə etməklə düzəldilir. 

Məsələn, penta-5 - pentan, heksa-6 – heksan və s. Daha sonra isə 

səmərəli(rasional) adlandırmadan istifadə olunub. Səmərəli üsulla adlandırarkən 

onlara metanın törəməsi kimi baxılır. Əvvəlcə metandakı hidrogeni əvəz edən 

radikalların adları kiçikdən böyüyə oxunur sonda «metan» sözü deyilir. Ən sonda 

isə beynəlxalq adlandırmadan istifadə olunub. 

Alınma üsulları. Sənayedə alkanları neftdən distillə üsulu ilə ayırırlar. 

Sənayedə su qazı əsasında alınan alkanlar qarışığı benzin-sintin adlanır. 

nCO + (2n+l)H2   CnH2n+2  + nH2O 

 

Laboratoriyada bir neçə üsulla alınır: 

R–CH2OH + 2HI ⎯→⎯
ot

 R–CH3 + H2O + I2 

spirt                                 alkan 

(R => CH3, C2H5, C3H7 və s. alkil radikalı ola bilər) 

Məsələn: 

CH3–CH2OH + 2HI  ⎯→⎯
ot

 CH3–CH3↑ + H2O + I2 

 

Fiziki xassələri. Metan rəngsiz, iysiz, havadan yüngül, suda cüzi miqdarda 

həll olan qazdır, tutqun göyümtül alovla yanır. Alkanların homoloji sırasında 

karbon atomlannın sayı (уəni molyar kütləsi) artdıqca ərimə, qaynama 

temperaturları, sıxlıqları, izomerlərinin sayı artır. Alkanların homoloji sırasının ilk 

dörd nümayəndəsi (CH4, C2H6, C3H8, C4H10) normal şəraitdə qazdır, C5H12-

C15H32 alkanları maye, C16H34 və ondan sonrakılar isə bərk haldadır. Bütün 

parafinlər sudan yüngüldür və onda həll olmur. 

Kimyəvi xassələri. Alkanlar üçün əvəzetmə, parçalanma, izomerləşmə və 

oksidləşmə reaksiyaları xarakterikdir. Alkanlar birləşmə reaksiyalarına daxil 

olmur [6-7]. 

İzomerləşmə reaksiyaları. Normal quruluşlu alkanları AlCl3 katalizatorun 

iştirakı ilə qızdırdıqda izomerləşmə reaksiyasına uğrayaraq şaxəli quruluşlu 

karbohidrogenlərə çevrilir. Alkanlarda izomerləşmə butandan başlayır. 

 

 
 

Yanma və oksidləşmə reaksiyaları. Bütün alkanlar yanarkən karbon qazı və 

su alınır və bu zaman xeyli istilik ayrılır: 

 

CH4 + 2O2 → CO2 + 2H2O + 880 kC 

 

Alkanların tətbiqi. Sənayedə alkanların ilk dörd nümayəndəsindən daha 

çox istifadə edilir. Metan, etan, propan, butan məişətdə və sənayedə sobalarda 

yandırılmaq üçün yanacaq kimi istifadə edilir. Maye alkanlar kimyəvi emaldan-

krekinqdən alınaraq benzin, aviasiya və dizel yanacağı kimi işlədilir. 

Ümumiyyətlə, alkanlar insan üçün əhəmiyyətli olan və min tonlarla istehsal oluna 

bilən neft-kimya sənayesi üçün xammal kimi istifadə edilir [8]. 

Nəticə olaraq, deyə bilərik ki, təlim-tədris prosesinin yüksəldilməsi, müasir 

texnologiyalardan istifadə, akmeo-alqoritmik metoddan istifadə edərək şagirdlərin 

mənimsəmə qabiliyyətini inkişaf etdirməkdir. Akmeo-alqoritmik metoddan təlim-

tədris prosesində yeni metod kimi istifadə edərək istər şagirdlər, istərsə də 

https://az.wikipedia.org/wiki/Metan
https://az.wikipedia.org/wiki/Etan
https://az.wikipedia.org/wiki/Propan
https://az.wikipedia.org/wiki/Butan

tələbələr üçün dərsin daha fəal şəkildə təşkil olunmasını təmin etməsidir. 

Məqalənin praktiki əhəmiyyəti ondan ibarətdir ki, məqalədə irəli sürülən 

fikirlərdən həm ali məktəb, hem də orta məktəb müəllimləri, şagird və tələbələr 

pedaqoji prosesdə istifadə edə bilərlər. Həmçinin pedoqoji prosesdə keyfiyyətli, 

tez anlaşılan, şagirdlər tərəfindən mənimsənilə bilən şəraitin yaradılmasını tələb 

edərək inkişaf yolunu davam etdirir. 

K.Н. Ахвердиев, В.A. Jafarova, A.А. Пашаева Э.R. Расулова 

Акмео - применение алгоритмического процесса к преподаванию химии 

 

РЕЗЮМЕ 

 

Использование современных образовательных технологий повышает 

качество учебно-методического процесса, повышает профессионализм учителя, 

облегчает применение академических исследований в педагогической профессии. 

Это сказывается на высокой эффективности тренировок. Это оказывает сильное 

влияние на мотивацию студентов и повышение активности. С помощью 

алгоритмического метода Acmeo они шаг за шагом знакомятся с преподаваемым 

предметом от простого к сложному. Это, в свою очередь, повышает интерес 

учащихся к химии и лучше развивает их мастерство. 

 

Ключевые слова: акмеология, алгоритм, метод, акмеоалгоритмический метод, 

новые технологии, приобретение навыков, профессионализм 

учителя, тренировочный процесс. 

 

 

K.N. Haqverdiyev, V.A. Rustamli, A.A. Pashayeva, E.R. Rasulova 

Acmeo - applying an algorithmic process to the teaching of chemistry 

 

SUMMARY 

 

The use of modern educational technologies increases the quality of the teaching-

learning process, increases the teacher’s professionalism, and facilitates the application of 

academic research to the teaching profession. This affects the high efficiency of training. 

It has a strong influence on the motivation and activity of students. They get acquainted 

with the subject, which is taught step by step from easy to difficult stages with the Acmeo 

algorithmic method. This, in turn, increases students’ interest in chemistry and develops 

their mastery in a better form. 

 

Key words: acmeology, algorithm, method, acmeo-algorithmic method, new 

technologies, skill acquisition, teacher professionalism, training process. 

 

  


